
กา ไก กัน เลียง 
ฌาว แลฮ ซเงะ เอ, 
พะเยซู โฮว แม นึง ยวง 
เบทานี. มัฮ ยวง อาวต
ลาซะโร นา ก เกือฮ พะเยซู 
ลาซะโร โกฮ ไอม เนอึม ลั่ก ยุม
แตะ เซ. เญอืม เซ มาเรีย ตุย
ลออยฮ นาราดา ซออย ฮงา​, 
นัม นัก อื ไก เมาะ บลัฮ กิโล, 
มัฮ ป ตึก นึง เปยง แตะ. เรฮ อื นึง ชวง 
พะเยซ.ู บวต ชวง อื นึง ฮา​ก แตะ. 
ซออย ฮงา​ ลออยฮ เซ ฟา เลี่ป เญือะ เอิน. 



เญอืม เซ เยอ ยูดา อิซคาริโอต ป มัฮ ลุกซิก ไน กาว ลอา ปุย 
เซ ติ ปุย เยอ, โฮว เคะ โม ซตุ ระ นึง ซ มอป แตะ พะเยซู ละ อื. 
เญอืม เอจี ฮมอง อื โอเอีฮ ตอก เซ 
ไมจ เอนิ รพาวม โม ซตุ เซ. 
ซันญา อา​ง ซ เกือฮ แตะ มา​ ละ 
ยูดา. เคียง เซ เยอ ยูดา มอง 
แลน เญอืม เคริ เญอืม ดอม อื
ละ ซ เกือฮ แตะ โม 
เซ โฮลฮ
โฮมวต พะเยซ.ู 



โม ลกุซิก โฮว ยุฮ เนอมึ อื ตัม ดวน 
พะเยซู แตะ ยุฮ. เพรียง โซม เลียง ฌาว
ละ อื นา เซ. ลไล โซม อื เซ พะเยซู ตุย
คโนมปง. เญอืม เอจี ฟวยจ ไววอน อื เรียก 
เกือฮ อื ละ โม ลุกซิก แตะ, อัฮ เฮี ละ อื, “เฮี
มัฮ โกะ เนอมึ เมอะ, ตุย โซม เมิฮ,” อัฮ เซ. 
ฟวยจ เซ ตุย เปยง, ญันด่ี ไม พะจาว, เกือฮ
โรฮ อื ละ โม เซ. “เฮี มัฮ ฮนัม อา​, ุ
โครยญ โฆะ เปอะ เมิฮ. เอีจ มัฮ
เฮี ป ตอน ยุฮ ลปุง
ซันญา พะจาว 
อา​ง. จัมเปน อื ปต
ละ ซ แปน อื ควน 
ยวก พะจาว ม่ัป กัฮ อื
ตุต ยุฮ ปุย โฮวน.”



“ซีโมน ซีโมน, งอต แลน. พะจาว เอีจ โปง ซาตัน ลอง รพาวม
โม เปะ เตือง โอยจ เปอะ ตอก วี ปุย เฮงาะ แลป เกือฮ ปอย ฮา 
เฮงาะ ไมจ โฮ. ปง มัฮ ตอก เซ อา​ เอีจ เพือ ปะ นึง รซอม ไว
วอน แตะ, เดอึม รพาวม เจือ เปอะ โอ ซ ไลจ. ดัฮ เปอะ เอีจ แม
แม เคะ อา​, ไมจ เปอะ เรอึมชวย ตูเตอึม โม เอียกปุ แตะ,” อัฮ เซ 
ละ อื. เปโตร อัฮ เฮี, “พะโองจาว, อา​ เอีจ เตม รพาวม ละ ซ ลอก 
แตะ คอก ไม ปะ. ปุน ยุม
ดิ โรฮ ไม เปอะ,” อัฮ เซ. 
พะเยซู อัฮ เฮี ละ อื, 
“เปโตร, อา​ อัฮ ละ 
เปอะ, เนฮ เฮ กา 
รเอาะ แอ ปะ ซ
เมาะ เปอะ ยุง 
แตะ อา​ ลอวย 
โฮน,” อัฮ
เซ ละ อื. 



ฟวยจ เซ พะเยซู โฮว ดิ ไม 
ลุกซิก แตะ ฮอยจ นา ก อัฮ
ปุย เกตเซมานี ไม, อัฮ เฮี
ละ อื, “งาวม นา เฮี ลไล
โฮว ไววอน อา​ ลั่กเติต,” 
อัฮ เซ ละ อื. อัฮ เฮี, “อาบา, 
เปอะ, ปะ เอจี เกียฮ ยุฮ เปอะ
โอเอีฮ เตือง โอยจ อื. ปว ปะ 
ตุย แปฮ เปยง เฮี ฮา อา​. ปง อัฮ
ฮะ ตอก เซ ุก, ปุ เกอืฮ มัฮ ตัม
รพาวม อา​. เกือฮ มัฮ ตัม
รพาวม ปะ,” อัฮ เซ. 



ยูดา ตาว โม ตฮัน ติ มู ไม โม ตัมนวต มองญัม เนอึม นึง โม ซตุ
ระ ไม โม ฟาริซี. โฮว ไม อื ฮอยจ นา เซ ไม ออม ไม ฆิ ไม วิจ
ไม คอน. โม ลุกซิก อื ติ ปุย มอก ป มัฮ กวนไจ ฮัวนา 
ซตุ ติ ปุย. ลอก ฮยวก ดอม อื. แฌฮ เอิน ฮยวก 
อื เซ. พะเยซู ปงเมอ อัฮ เฮี ละ อื, 
“เคราะ อื เมาะ เซ,” อัฮ เซ. ฟวยจ
เซ พะเยซู ไปญ ฮยวก 
ปุย เซ เกือฮ อื ไฮ. 



โม เซ โฮมวต พะเยซ.ู ตาว อื ฮอยจ เญือะ ฮัวนา ซตุ. เปโตร
โฮว ฟวต โรฮ อื ปงเมอ โฮว ซไง ฮา อื. เญอืม เซ ปุย จอป งอ 
อักอวน ควง เญือะ ซตุ เซ. เปโตร เลียก งาวม ดิ ไม 
โม ป งาวม ญื่ งอ เซ.



กวนไจ ฮัวนา ซตุ ติ ปุย อื, 
มัฮ คระ เฌือต ไม ป มอก
เปโตร ฮยวก อื เซ, อัฮ เฮี, 
“โม มัฮ ปะ ป ยุ อา​ โตะ
รปม ไม ปุย เซ เนาะ
โฮ?” อัฮ เซ ละ อื. เปโตร
เมาะ แม อื มัฮ แตะ ลุกซิก อื. 
ฟวยจ เซ รเอาะ เอิน แอ เยอ. 
เปโตร โอก โฮว ฮา นา เซ. 
เยือม เนอมึ เยือม แนม ฆา​ อื. 



โม ป โพรม เซ โกฮ โฮว ตาว พะเยซู ละ 
ปลัต เตือง มู แตะ. ปลัต ไฮมญ พะเยซู 
ตอก เฮี, “ปะ อมั มัฮ เนอมึ เปอะ กซัต ยุฮ
โม ยิว?” อัฮ เซ. พะเยซู โลยฮ อื, “เอีจ มัฮ
ปะ ไอฮ ป อัฮ ฮา,” อัฮ เซ ละ อื. ปลัต ไก 
รพาวม ฆวต พลวย พะเยซ.ู 
ริ แม อัฮ โอเอีฮ ละ ปุย 
โฮวน เซ. โม เซ ปงเมอ อัฮ
เฮี ละ อื เรียง, “เคิง นึง 
ไมะซาวแควง เซ เมิฮ,” 

อัฮ เลาะ อัฮ ลา​น เซ. 



เญอืม เซ ปลัต มอป พะเยซู ละ อื เกือฮ อื โฮว
เคิง อื นึง ไมะซาวแควง. โม เซ ตาว พะเยซู 
โอก โฮว. พะเยซู กลอม ปุ โฮว ไมะซาวแควง 
ยุฮ แตะ ฮอยจ ติ โดฮ, มัฮ นา ก อัฮ ปุย เบือง
ลโลก ไกญ ปุย ไม อื. นึง ลปุง ฮีบรู เยอ ปุย 
อัฮ โกละโกทา ไม อื นา เซ เยอ.



มัฮ นา เซ นา ก เคิง ปุย อื นึง ไมะซาวแค
วง. เคิง อื ไม ปุย ไฮญ ลอา ปุย, ติ ก บลัฮ
ติ ปุย. พะเยซู อาวต ซนะ อื. 



พากัง กไน วิฮัน เซ แฌฮ ไอฮ เลีฮ ลอา. พะเยซู อัฮ เฮี นึง 
ลเลาะ เรียง แตะ, “เปอะ, อา​ ปว มอป อา​ง ลปุ แตะ นึง รดุม ซบ
ราวก เปอะ,” อัฮ เซ. ฟวยจ เซ โอยจ รพาวม อื. 



เญือม เอีจ ซ ปู พริ อี ฮอยจ ปุย ติ, มอยฮ อื
มัฮ โยเซป. มัฮ ปุย ยวง อะริมาเทีย. มัฮ 
ปุย ไน โม ซพา ติ ปุย. มัฮ ปุย โฮลฮ 
ปุย นัปทื อื เตือง โอยจ แตะ. มัฮ
โรฮ ป รกวน ยุ ฮอยจ บั่นเมือง 
ยุฮ พะจาว. โยเซป เซ 
โรวต เลียก เคะ ปลัต
ไม รพาวม กา แตะ. ปว 
โกะ พะเยซู นึง ปลัต.

โยเซป รวี 
พา ปญ รฮอยจ 

ละ ซ เพาะ แตะ โกะ
พะเยซู นึง. ฟวยจ เซ 

บลา​ฮ โกะ พะเยซู ฮา ไมะ
ซาวแควง. เพาะ กูแก อื นึง 
พา เซ. ฟวยจ เซ รมอยจ อื
โตะ อูโมง ปอยจ ปุย อา​ง. 

วิต เกลาะ โตะ อูโมง อื
เซ นึง ซโมะ ระ.



ปวยฮ พริ ฟวยจ ซเงะ วันซุก ป มัฮ ซเงะ
เพรียง ปุย อา​ง โอเอีฮ เซ โม ซตุ ระ ไม 
โม ฟาริซี โฮว ดิ เคะ ปลัต
แปน มู แตะ. อัฮ เฮี ละ อื, 
“จาวไน, ป จุ ปุย เซ เอะ 
ไตม ลั่ง เงอะ ป อัฮ อื กา 
ยุม แตะ, ลอวย ซเงะ
อัฮ ติ แตะ ซ โกฮ
ไอม แม.”



ฟวยจ เซ โม เซ โฮว เนอมึ. ปุฮ อา​ง
ทา ซัมคัน นึง ซโมะ เซ. 
เกือฮ โรฮ ตฮัน มอง 
ญัม อาวต นา เซ โรฮ.



เมือ กซะ วันติต ฟวยจ ซเงะ ลโละ เซ, เมาะ 
ปวยฮ ซรู ซรี อื, มาเรีย มักดาลา 
ไม มาเรีย ไฮญ ติ ปุย เซ บะ ปุ แตะ 
โฮว แลน รมอยจ อื เซ. เญอืม 
เซ เกติ ดุงเดียง เตะ นึง เรียง, 
นึง เอจี เลีฮ เตปดา ยุฮ
พะจาว เนอึม มะลอง ต ิ
ปุย, วิต ซโมะ เซ โอก 
ฮา โตะ อูโมง, งาวม
นึง อื.

โม ตฮัน มอง 
ญัม เซ รกุฮ รเตียง 

นึง ฮลัต ลอน แตะ นงึ 
อื. เบฮ เอิน ติ เตะ. 



เตปดา เซ อัฮ เฮี ละ โม ปรโปวน เซ, 
“ปุ ฮลัต นึง, อา​ เอีจ ยุง เงอะ ซาวป
โม เปะ พะเยซู ป เคิง ปุย นึง 
ไมะซาวแควง เงอ. พะเยซู 
เญือะ อาวต โตว นา เฮี, 
พะจาว เอีจ เกือฮ อื โกฮ
ไอม แม ตอก อัฮ โกะ อื
อา​ง โฮ. เอญี แก แลน 
เบือง ก ไอจ อื เมิฮ.”



โม ปรโปวน เซ เอีญ พราวป เอนิ เนอึม โตะ อูโมง 
เซ. ตอ แกม ฮลัต ไม ไมจ มวน รพาวม แตะ 
ละ ซ รโฮงะ แตะ ป ยุ ป ฮมอง แตะ ละ 
โม ลุกซิก อื. เญือม เซ พะเยซู ฮอยจ 
พราวป เอิน เคะ อื นึง คระ ซ เอีญ อื, 
อัฮ เฮี ละ อ,ื “ไมจ เปอะ อาวต ไม 
ไมจ มวน รพาวม แตะ,” อัฮ เซ ละ 
อื. โม ปรโปวน เซ นุม ไว พะเยซู 
ปอ จิ 
ไกญ 
แตะ 
เตะ. 

ไปญ ชวง อื ไม อ.ื



กัง เคะ อื พะเยซู เปลฮี แม ติ แตะ ละ ลุกซิก แตะ กาว โรฮ ติ 
ปุย ลไล งาวม อื โซม. พะเยซู เติ อื นึง โอ อื ไก รพาวม เจือ 
ไม ลึง ลอน รพาวม อื, นึง โอ อื เจือ โม ป เอีจ ยุ โกฮ ไอม
แตะ เซ. เญอืม เอจี ฟวยจ ลปุง พะเยซู จาว ไม โม ลุกซิก 

แตะ ตอก เซ, พะจาว เกือฮ อื ฮาวก นึง เมือง มะลอง. 
โฮลฮ งาวม ลั่ก ดอม พะจาว.



พะจาว ฮรัก ปุย ปลัฮเตะ ปอ ปุน เกือฮ อื
กวน ติ แตะ ฮอยจ ละ อื. ป อา​ง รพาวม

แตะ นึง กวน พะจาว เซ ซ ยุม โตว
ติ ตื เนอมึ. มัฮ โฮลฮ อื จีวิต โอ 

เญาะ ไก ลอยจ.



โรม 3:23 ปุย เอีจ ยุฮ ม่ัป โครยญ โฆะ แตะ. ยุฮ โตว อื ตัม กัน ไมจ
กัน ุก เกือฮ พะจาว อื ยุฮ ติ ตื เนอึม.

โรม 6:23 ป ยุฮ ม่ัป ซ โฮลฮ งวยฮ ซเงะ แตะ. งวยฮ ซเงะ อื เซ มัฮ
ยุม. ป ปละ ป ซา​ต พะจาว ละ ปุย ปงเมอ มัฮ จีวิต โอ เญาะ ไก 
ลอยจ เบือ รโจะ ดิ อื รพาวม แตะ ไม พะเยซูคริต จาว ยฮุ เอะ.

ฮีบรู 9:27 ปุย เตือง โอยจ อื จัมเปน อื ยุม ติ โฮน. ฟวยจ เซ ซ
โฮลฮ พะจาว รเตีฮ.

เอเฟโซ 2:8,9 มัฮ กุนมุน ยุฮ พะจาว ป เกือฮ โม เปะ โปน ม่ัป ยุฮ
เปอะ เซ. มัฮ เบือ รพาวม เจือ เปอะ. มัฮ โตว เบือ กัน ยุฮ โกะ เปอะ

ไอฮ. มัฮ ป ปละ ป ซา​ต พะจาว ละ เปอะ.

ปุย เกียฮ อวต โตว ติ แตะ นึง อื ติ ตื เนอึม, นึง โอ อื เกว ไม กัน 
ยุฮ ปุย นึง โกะ แตะ ไอฮ.



โรม 10:9,10 ดัฮ เปอะ รโฮงะ มัฮ พะเยซู พะโองจาว ละ ปุย นึง ดัก 
ดอย เปอะ, ไม เจือ เปอะ เกือฮ พะจาว อื โกฮ ไอม แม เนอึม ลั่ก ยุม

แตะ ฮอยจ โตะ รพาวม เปอะ, ซ โปน เนอึม เปอะ ม่ัป ยุฮ
แตะ เบือ อื.

ปุย ดัฮ เจือ อื โตะ รพาวม แตะ, เอีจ แปน ปุย ซืไซ ละ พะจาว เบือ 
อื. ดัฮ รโฮงะ อื ละ ปุย นึง ดัก ดอย แตะ, โปน เนอึม ม่ัป ยุฮ แตะ 

เบือ อื.

โยฮัน 3:16,17 “พะจาว ฮรัก ปุย ปลัฮเตะ ปอ ปุน เกือฮ อื กวน ติ 
แตะ ฮอยจ ละ อื. ป อา​ง รพาวม แตะ นึง กวน พะจาว เซ ซ ยุม โตว

ติ ตื เนอึม. มัฮ โฮลฮ อื จีวิต โอ เญาะ ไก ลอยจ.

พะจาว เอีจ เกือฮ กวน แตะ ฮอยจ นึง ปลัฮเตะ, มัฮ โตว ฮอยจ
รเตีฮ อื ปุย เกือฮ ลอก ตุต แตะ. มัฮ ฮอยจ เกือฮ อื ปุย 

โปน ม่ัป ยุฮ แตะ.



1 โยฮัน 5:11-13 เอีจ มัฮ เฮี ป มัฮ ลปุง พีญัน ยุฮ อื เซ, พะ
จาว เอีจ เกือฮ เอะ ไก จีวิต โอ เญาะ ไก ลอยจ. จีวิต เซ ไก 

นึง กวน อื เซ.

ป ไก กวน พะจาว เซ นึง เงอ เอีจ ไก โรฮ จีวติ. ป โอ ไก กวน 
พะจาว เซ นึง เงอ ไก โตว โรฮ จีวติ. 

เมาะ ป ไซฮ อา​ รโปะ ละ โม เปะ ป อา​ง รพาวม แตะ นึง กวน 
พะจาว เฮี, มัฮ ไซฮ แฮะ นึง ฆวต เกือฮ แตะ โม เปะ ยุง แจง 

แน เอีจ ไก จีวิต โอ เญาะ ไก ลอยจ แตะ.



มัตไท 26-28; ลูกา 22-24; โยฮัน 13-21 

